
Eirikur Lindenskov

Tað er framvegis hugaligt at 
selja laks, men gongdin er 
vend, og prísirnir ganga nú 
niður eftir. Tað skrivar Vinn­
uhúsið í morgun. Marknaðar­
serfrøðingar fylgja gongdini 
neyvt og royna at spáað um, 
hvussu langt niður prísurin 
er ávegis.

Uppgerðir fyri laksaprísin 
vísa, at lækkingin í ár hevur 
verið stór. Uppgerðirnar 
vísa, at miðal laksaprísurin 
varð upp á tað hægsta í apríl 

mánaði, tá prísurin varð 
oman fyri 40 kr/kg, ið er ein 
serstakliga høgur prísur. 
Men síðani eru prísirnir 
lækkaðir munandi. Vikurnar 
eftir apríl lækkaði prísurin 
støðugt heilt niður á 23 kr/
kg. Prísurin hækkaði síðani 
nakað aftur til væl oman 
fyri 25 kr/kg. Nýggjasta 
uppgerðin, sum er fyri viku 
33, vísir ein prís um 25 kr/
kg. Til samanberingar kann 
nevnast, at framleiðsluprís­
urin er um góðar 20 kr/kg.

Um útlitini fyri laksaprís­

inum fyri framman, sigur 
Óli Hansen, søluleiðari fyri 
Hiddenfjord: 

»Tað er torført at meta um. 
Marknaðurin er undir stór­
um trýsti. Útboðið er stórt 
úr Noregi, Skotlandi, Kili og 
Føroyum. Trupult er at siga 
um marknaðurin kemur at 
vaksa tilsvarandi.«  

Alisøgan hevur víst, at í 
alivinnuni eru sveiggini stór, 
og tað er so oman fyri nevnda 
gongd enn eitt dømi um.

Laksaprísur
Nú gongur laksaprísurin niðuraftur

vinnudagur
Vinnudagurin í ár verður 30. september 

í Norðurlandahúsinum

Eitt sterkt 
vinnulív – 
eitt sterkt 
samfelag 

Handils­
vinnu­
felagið

Trý nýggj í nevndini 
Handilsvinnufelagnum

Laksaprísur 
gongur niður aftur  
fiskasøla Við himmalhøgum laksaprísi í 2010 
og nakað inn í 2011 hevur tað verið serstakliga 
hugaligt at selja laks á altjóða marknaðinum

vinnudagurin Skráin til Vinnu­
dagin er nú klár. Vinnuhúsið boðar 
frá, at eitt sterkt vinnulív og eitt 
sterkt samfelag hanga saman

Í nevndini í Keypmannafelagnum 
hava verið Tummas Hanus Dam, Bjarti 
Højbro, Kristianna Sighvatsson og Siri 
Eysturoy. Bjarti Højbro, Kristianna 
Sighvatsson og Siri Eysturoy tóku 
ikki við afturvali á fundinum. Á 
eykaaðalfundinum varð Tummas 
Hanus Dam afturvaldur. Nýggir í 
nevndini eru Høgni Hansen og Poul 

Michelsen. Nevndin hevur ikki skipað 
seg enn.

Føroyska handilsvinnan er ein tann 
størsta vinnugreinin í Føroyum og 
tørvur er á, at vinnufyritøkur taka seg 
saman um felags áhugamál. Í næstum 
ferð nevndin undir at fyrireika á hvønn 
hátt felagið skal gera seg galdandi á 
handilsvinnupolitiska økinum.

Føroya Keypmanna­
felag, hevur á eykaað­
alfundi mikudagin 24. 
august 2011 nútímans­
gjørt lógir felagsins og 
broytt navnið til Hand­
ilsvinnufelagið.

Traditiónsríka vinn­
ufelagið Føroya Keyp­
mannafelag hevur á 
eykaaðalfundi 24. aug­
ust gjørt av at nútím­
ansgera lógir felagsins 
herundir endamálið, 
og broyta navnið til 
Handilsvinnufelagið.

Endamálsorðingin 
hjá felagnum er broytt 
í nýggju lógunum. End­
amál felagsins er nú at 
savna føroyska hand­
ilsvinnu í ein vinnu­
felgsskap at útinna 
felags áhugamál. 

Í virki sínum skal 
felagið skipa fyri felags 
menning í vinnugrein­
ini, bæði í virkjunum, 
og av teimum karmum 
virkað verður undir. 
Millum limirnar skal 
felagið stuðla undir 
samskifti og førleik­
amenning, og úteftir 
virka sum felags mál­
gagn mótvegis  mynd­
ugleikum, stovnum og 
aðrari vinnu, herundir.

Menna og ávirka út­
búgvingarskipanin fyri 
handilsvinnuna

Betra um rekrutter­
ing av arbeiðsmegi til 
vinnugreinina

Menna handilsvinn­
una gjøgnum kunning 
og skeið

Greina og vísa á 
týdningin av handils­
vinnuni

Ávirka og menna 
karmarnar fyri at reka 
handilsvinnu

Hoyring av 
lóggávu.

Á Vinnudegnum 2011 verða 
fyrilestrar, sum á ymsan hátt 
viðgera og lýsa hetta evnið. 
Eisini verða Ársnins Virki og 
Ársins Átak kosin.

Vinnudagurin er hátíðar­
dagurin hjá føroysku vinn­
uni, við áhugaverdum fyri­
lestrum og spennandi kjaki, 
har karmarnir eru snotiliga 
Norðurlandahúsið. Á Vinnu­
degnum er høvi at fáa íblást­
ur til gerandisdagin, og ikki 
minst ber til at seta andlit á 
og tosa við kundar, veitarar 
og samstarvsfelagar.

Fyrilestrarhaldarar verða 
írski Deiric McCann,  vara­
stjóri í Profiles Internation­
al, norski Sigvald Rist, stjóri 
í Lofotprodukt og føroyska 

Juanna Schrøter Joensen, 
sum er Ph.D. í búskaparfrøði 
og starvast á Handelshög­
skolan i Stockholm. 

Í kjakinum verður evn­
ið eitt sterkt vinnulív – eitt 
sterkt samfelag. Vit við­
gera m.a., um vit skapa nóg 
nógvan vøkstur til at varð­
veita nútímans føroyska 
samfelagið, og um vinnan 
vinnur nóg mikið av peningi. 
Til at kjakast um hetta hava 
vit fingið Ingunn Eiriksdóttir, 
formann í Kappingarráðnum, 
Johnny í Grótinum, und­
irstjóra í BankNordik, og 
Tummas Justinussen, stjóra 
á Supply Service. 


